
KHUTBAH JUMAAT 
 

“SYAABAN PERSEDIAAN MENYAMBUT RAMADAN” 
(23 Januari 2026M/ 4 Syaaban 1447H) 

 
 

 لاَ هُدَحْوَ اللهُ َّلاإِ هَـٰلَإِ لاَ نْأَ دُهَشْأَ .دِيْمِحَـلْا نيِِّغَلْا ِِّٰ+ دُمْحَـلْاَ ،ِِّٰ+ دُمْحَـلْاَ
 مْلِّسَوَ لِّصَ َّمهُلّٰلاَ .هُلُوسُرَوَ هُدُبْعَ ادًَّمحَـمُ Dَدَيِّسَ َّنأَ دُهَشْأَوَ ،هُلَ كَيْرِشَ
 لِضْفَلْا لىِوأُ هِبِاحَصْأَوَ هِلِآ ىلَعَوَ دٍَّمحَـمُ Dَدَيِّسَ كَلِوْسُرَوَ كَدِبْعَ ىلَعَ
  .مِيْظِعَلْا
 هِتِعَاطَوَ اللهِ ىوَقْـَتبِ يََّ_إِوَ مْكُيْصِوْأُ اللهِ اوقَُّـتاِ ،اللهِ دَابَعِ ايَـَف ،دُعْـَب اَّمأَ
 .نَوْحُلِفْـُت مْكَُّلعَلَ

 

Muslimin yang dirahmati Allah, 
Marilah kita terus mempertingkatkan ketakwaan kepada Allah 

subhanahu wata'ala. Laksanakanlah segala perintah-Nya, dan 

jauhilah segala larangan-Nya. Manfaatkan setiap hembusan nafas 

yang dianugerahkan untuk memperbanyakkan amal kebaikan dan 

mempertingkatkan kualiti ibadah bagi meraih keredaan Allah 

subhanahu wata'ala.  
 

Jagalah adab solat Jumaat lebih-lebih lagi ketika khutbah 

disampaikan. Elakkan diri daripada berbual-bual dan bermain telefon 

bimbit serta hayatilah bicara khutbah yang disampaikan. Mudah-

mudahan kita mendapat panduan dan ganjaran pahala yang 

sempurna. Pada hari ini, khatib akan membicarakan khutbah yang 

bertajuk "Syaaban Persediaan Menyambut Ramadan". 

Muslimin yang dirahmati Allah, 
Kini, kita telah berada dalam bulan Syaaban. Ini bermakna bulan 

Ramadan akan menjelang tiba lebih kurang sebulan dari sekarang. 

Syaaban bukan sekadar masa peralihan antara bulan Rejab dan 

Ramadan, tetapi juga waktu terbaik bagi kita membuat persediaan, 

jasmani dan rohani, bagi menghidupkan bulan Ramadan al-Mubarak 

yang akan tiba.  
 

Allah subhanahu wata'ala mengingatkan kita supaya bersegera dan 

tidak berlengah untuk melakukan amal ibadah. Firman Allah 

subhanahu wata'ala dalam Surah al-Hasyr, ayat 18: 

 ۚ ََّ+ٱ ا۟وقَُّـتٱوَ ۖ دٍغَلِ تْمََّدقَ اَّم سٌفْـَن رْظُنتَلْوَ ََّ+ٱ ا۟وقَُّـتٱ ا۟ونُمَاءَ نَيذَِّلٱ اهَُّـيأَـــٰٓــيَ
 )١٨( نَولُمَعْـَت ابمَِ يرٌۢبِخَ ََّ+ٱ َّنإِ

 

Maksudnya: Wahai orang yang beriman, bertakwalah kepada Allah, 

dan hendaklah setiap diri melihat apa yang telah ia sediakan untuk 

hari esok (hari akhirat). 
 

Rasulullah sallallahu alaihi wasallam juga sentiasa mendorong kita 

agar mengambil kesempatan daripada peluang yang ada sekarang, 

tanpa berlengah-lengah, dan tidak menunggu hari esok untuk 

melakukan amal ibadah dan kebaikan. Daripada Ibn Abbas 

radiallahu anhuma, Rasulullah sallallahu alaihi wasallam bersabda: 

 ،كَمِقَسَ لَبْـَق كَتََّحصِوَ ،كَمِرَهَ لَبْـَق كَبَابَشَ :سٍخمَْ لَبْـَق اسًخمَْ مْنِتَغْاِ ((
 )) كَتِوْمَ لَبْـَق كَتَايَحَوَ ،كَلِغْشُ لَبْـَق كَغَارَـَفوَ ،كَرِقْـَف لَبْـَق كَانَغِوَ

Maksudnya: Gunakanlah dengan sebaik-baiknya lima perkara 

sebelum datang lima (yang lain): Masa mudamu sebelum datang 

masa tuamu, sihatmu sebelum datang sakitmu, kayamu sebelum 

datang fakirmu, waktu lapangmu sebelum datang waktu sibukmu 

dan hidupmu sebelum datang matimu. 
(Hadis riwayat Imam al-Hakim & Imam al-Baihaqi) 

 

Ibnu Rajab al-Hanbali rahimahullah di dalam kitabnya Lato'if al-

Ma'arif menceritakan bahawa : 
 

"Sebahagian ulama salaf (iaitu generasi awal Islam) berkata bahawa 

mereka berdoa kepada Allah, enam bulan lebih awal agar 

dipertemukan dengan Ramadan, dan kemudian enam bulan 

selepasnya (Ramadan) pula mereka sibuk berdoa agar diterima 

segala ibadah mereka semasa Ramadan." 
 

Muslimin yang dirahmati Allah, 
Antara langkah baik yang boleh kita pertimbangkan bagi 

memanfaatkan bulan Syaaban sebagai persediaan menyambut 

bulan Ramadan ialah: 
 

Pertama: Manfaatkan bulan Syaaban ini untuk mempertingkatkan 

amalan, seperti membaca al-Quran, berpuasa sunat, berzikir, 

memperbanyakkan solat sunat dan bersedekah. Semua amalan tadi 

adalah antara amalan yang digalakkan untuk kita memperbanyakkan 

untuk melakukannya pada bulan Ramadan nanti.  
 

Para ulama silam menganggap bulan Syaaban sebagai bulan 

persiapan ahli al-Quran. Mereka akan mula memperbanyakkan 

bacaan al-Quran di bulan Syaaban, supaya terbiasa dan lebih 

mudah diamalkan dan dipertingkatkan pada bulan Ramadan. 
 

Begitu juga dengan anjuran berpuasa sunat pada bulan Syaaban 

adalah sebagai latihan agar kita tidak merasa lemah ketika berdepan 

dengan cabaran rohani dan jasmani pada bulan Ramadan nanti. 

Daripada Usamah bin Zaid radiallahu anhu, beliau berkata: "Wahai 

Rasulullah (sallallahu alaihi wasallam). Aku tidak pernah melihat 

engkau berpuasa dalam satu bulan sebagaimana engkau berpuasa 

di dalam bulan Syaaban. Nabi sallallahu alaihi wasallam bersabda: 

 عُفَرتُ رٌهْشَ وَهُوَ ، نَاضَمَرَوَ بٍجَرَ ينَْبَ هُنْعَ سُاَّنلا لُفُغْـَي رٌهْشَ كَلِذٰ ((
 )) مٌئِاصَ Dَأَو يْلِمَع عَفَرْـُي نْأَ ُّبحِأُفَ ، ينَْمِلَاعَلْا بِّرَ لىَإِ لُامَعْلأَْا هِيْفِ

 

Maksudnya: “Itu adalah bulan yang mana manusia sering lalai 

akannya iaitu bulan yang berada di antara Rejab dan Ramadan. 

Bulan tersebut adalah bulan yang diangkat amalan-amalan kepada 

Rabb al-‘Alamin (Allah subhanahu wata'ala), maka aku suka ketika 

amalanku diangkat dalam keadaan aku sedang berpuasa”.  

(Hadis riwayat Imam al-Nasa’ie) 
 

Ini juga merupakan satu cara kita melatih diri, supaya lebih bersedia 

mencurahkan segenap usaha dan tumpuan beramal di bulan 

Ramadan nanti, agar kemanisannya lebih terasa di dalam jiwa. Ini 

sesuai dengan anjuran Rasulullah sallallahu alaihi wasallam, supaya 

bulan Syaaban tidak kita lalaikan. 

Kedua : Cari peluang untuk beramal pada waktu-waktu yang 

dilupakan manusia. Contohnya, di sepertiga malam yang terakhir, 

antara solat Maghrib dan Isyak, dan juga di bulan Syaaban ini. Inilah 

merupakan antara sebab mengapa Qiyamullail, iaitu beribadah di 

tengah malam ketika manusia lena dalam tidurnya, amat disukai oleh 

Allah subhanahu wata'ala dan rasul-Nya sallallahu alaihi wasallam. 

Daripada Amru bin 'Abasah radiallahu anhu, bahawa beliau telah 

mendengar Rasulullah sallallahu alaihi wasallam bersabda: 

 تَعْطَتَسْا نِإِفَ ،رِخِلآْا لِيَّْللا فِوْجَ فيِ دِبْعَلْا نَمِ ُّبَّرلا نُوكُيَ امَ بُرَـْقأَ ((
 )) نْكُفَ ةِعَاَّسلا كَلْتِ فيِ ََّ+ا رُكُذْيَ نَّْمـمِ نَوكُتَ نْأَ

 

Maksudnya : Masa yang paling dekat antara Tuhan dan hamba-Nya 

adalah di penghujung malam. Jika engkau mampu menjadi salah 

seorang yang mengingati Allah pada waktu itu, maka jadilah 

(ingatlah Dia). 
(Hadis riwayat Imam at-Tirmizi) 

 

Ibn Rajab rahimahullah menjelaskan tiga sebab mengapa seorang 

Muslim digalakkan untuk beramal ketika manusia kurang peka: 
 

Pertama: Amalan itu lebih tertutup daripada penglihatan manusia, 

membuktikan keikhlasan orang yang beramal. 
 

Kedua: Ia lebih mencabar dan menguji keazaman diri, lalu 

menjanjikan ganjaran yang lebih besar. 
 

Ketiga: Ia mengelakkan dan melindungi manusia daripada 

kemurkaan Tuhan. 

Gunakanlah nikmat usia yang kita miliki sekarang ini dengan 

sebaiknya. Rebutlah setiap peluang untuk menambah bekalan 

akhirat. Usah berlengah dalam melakukan kebaikan. Bangkitlah 

daripada kelalaian dan kealpaan. Carilah rahmat dan keredaan 

Tuhan. Semoga Allah subhanahu wata'ala memberkati kita semua di 

bulan Syaaban, dan mempertemukan kita dengan bulan Ramadan.  
 

Muslimin yang dirahmati Allah,  

Sebelum mengakhiri khutbah, marilah kita bersama-sama 

mengambil pengajaran dan penghayatan daripada khutbah ini, 

antaranya ialah: 
 

Pertama: Syaaban adalah waktu terbaik memulakan usaha positif 

dalam amal ibadah secara konsisten sebagai persediaan 

menghidupkan bulan Ramadan yang menjelang tiba. 
 

Kedua: Umat Islam hendaklah sentiasa berusaha untuk melakukan 

amal ibadah termasuklah pada waktu-waktu yang kebiasaannya 

dilupakan manusia seperti qiamullail dan memperbanyakkan ibadah 

di bulan Syaaban. 
 

Ketiga: Ibadah yang dilaksanakan dengan ikhlas dan sabar akan 

diterima dan dibalas dengan ganjaran yang besar oleh Allah 

subhanahu wata'ala.  
 

Akhirnya, marilah kita bersama-sama menghayati firman Allah 

subhanahu wata'ala dalam Surah Aali Imran, ayat 133: 

 .مِيْحَِّرلا نِــٰـحمََّْرلا اللهِ مِسْبِ .مِيْجَِّرلا نِاطَيَّْشلا نَمِ ِ+ِ( ذُوْعُاَ
 

 ضُرْلأَْٱوَ تُوَٰٰ'مََّسلٱ اهَضُرْعَ ةٍَّنجَوَ مْكُبَِّّر نمِّ ةٍۢرَفِغْمَ لىَٰإِ ا۟وٓعُرِاسَوَ ۞
 )١٣٣( ينَقَِّتمُلْلِ تَّْدعِأُ

 

Maksudnya: Dan segeralah kamu kepada (mengerjakan amal-amal 

yang baik untuk mendapat) keampunan dari Tuhan kamu, dan 

(mendapat) Syurga yang bidangnya seluas segala langit dan bumi, 

yang disediakan bagi orang yang bertaqwa; 
 

 تَِ_لآْا نَمِ هِيفِ ابمَِ مْكَُّ_إِوَ نىِعَفَـَنوَ ،مِيظِعَلْا نِآرْقُلِْ� مْكُلَوَ ليِ اللهُ كَرََ�
 لُوقُأَ ،ميلِعَلْا عُيمَِّسلا وَهُ هَُّنإِ هُتَوَلاَتِ مْكُنْمِوَ نىِّمِ لََّبقَـَتوَ ،مِيكِلحَا رِكْذِّلاوَ
 تِامَلِسْمُلْاوَ ينَْمِلِسْمُلْا رِئِاسَلِوَ مْكُلَوَ ليِ مَيْظِعَلْا اللهَ رُفِغْـَتسْأَوَ اذَهَ ليِوْـَق
 وَهُ هَُّنإِ هُوْرُفِغْـَتسْافَ ،تِاوَمْلأَْاوَ مْهُْـنمِ ءِايَحْلأَْاَ تِانَمِؤْمُلْاوَ ينَْنِمِؤْمُلْاوَ
  مُيْحَِّرلْا رُوْفُغَلْا

KHUTBAH JUMAAT KEDUA 
_____________________________________________________________ ______________________________________________________________ 

 

 اللهُ َّلاإِ هَــٰـلَإِ لاَ نْأَ دُهَشْأَ .رَمَأَ امَكَ ايرًثِكَ ادًحمَْ ِِّٰ+ دُمْحَـلْاَ .ِِّٰ+ دُمْحَـلْاَ
 لِّصَ َّمهُلّٰلاَ .هُلُوْسُرَوَ هُدُبْعَ ادًَّمحَـمُ Dَدَيِّسَ َّنأَ دُهَشْأَوَ ،هُلَ كَيْرِشَ لاَ هُدَحْوَ
 ،دُعْـَب اَّمأَ .ينَْعِجمَْأَ هِبِاحَصْأَوَ هِلِأٰ ىٰلَعَوَ دٍَّمحَـمُ Dَدِيِّسَ ىٰلَعَ كْرَِ�وَ مْلِّسَوَ
 .نَوْحُلِفْـُت مْكَُّلعَلَ هِتِاقَـُت َّقحَ اللهَ اوقَُّـتاِ ،اللهِ دَابَعِ ايَـَف

 

Kaum muslimin yang dirahmati Allah, 
Pada musim cuaca tidak menentu ini, sama ada cuaca panas yang 

membawa suhu melampau, atau hujan lebat yang mengundang 

masalah banjir dan tanah runtuh, maka khatib menyeru agar kita 

sentiasa berwaspada dan mematuhi nasihat yang diberikan oleh 

pihak berkuasa dari masa ke masa.  
 

Pada masa yang sama, teruslah istiqamah mengimarahkan masjid 

dan surau dengan solat fardu berjemaah dan majlis-majlis ilmu. 

Bimbinglah ahli keluarga kita agar tetap menjaga solat lima waktu. 
 

Perkukuhkanlah perpaduan dengan sikap saling menghormati dan 

bekerjasama sesama masyarakat. Inilah asas kestabilan, 

kemakmuran dan keharmonian Sarawak dan negara kita, Malaysia. 

Pastikan rezeki yang kita perolehi adalah halal lagi baik, kerana 

makanan yang halal adalah sumber keberkatan hidup. Daripada Ibnu 

Abbas radiallahu anhuma bahawa Rasulullah sallallahu alaihi 

wasallam bersabda: 

 )) هِبِ لىَوْأَ رُاَّنلافَ َ�رِّلاوَ تِحُّْسلا نَمِ هُمُحْـلَ تَبَـَن دٍبْعَ امَُّـيأَوَ ... ((

Maksudnya: Sesiapa sahaja daripada kalangan manusia, 

dagingnya itu tumbuh dari perkara yang haram dan amalan riba, api 

nerakalah yang patut (untuk membakar dan menghilangkan) daging 

tersebut. 
(Hadis riwayat Imam at-Tabarani) 

  

Hidup beragama bukan hanya pada ibadah, tetapi juga dengan 

menjauhi perkara yang memudaratkan. Justeru, hendaklah kita 

menjauhkan diri dan keluarga daripada gejala penyalahgunaan 

dadah, perjudian dan segala bentuk maksiat. Semua ini hanya 

membawa kepada kehancuran hidup dan meruntuhkan masa depan 

kita dan umat. 
 

Pada hari yang mulia ini juga, perbanyakkanlah selawat ke atas Nabi 

Muhammad sallallahu alaihi wasallam seperti yang diperintahkan 

oleh Allah subhanahu wata'ala dalam Surah al-Ahzab, ayat 56: 
 

 هِيْلَعَ ا۟وُّلصَ ا۟ونُمَاءَ نَيذَِّلٱ اهَُّـيأَـــٰٓــيَ ۚ بىَِِّّنلٱ ىلَعَ نَوُّلصَيُ ۥهُتَكَئِـٰٓلَمَوَ ََّ+ٱ َّنإِ
 .امًيلِسْتَ ا۟ومُلِّسَوَ

Maksudnya: Sesungguhnya Allah dan malaikat-Nya berselawat 

(memberi segala penghormatan dan kebaikan) kepada Nabi 

(Muhammad sallallahu alaihi wasallam); wahai orang yang beriman, 

berselawatlah kamu kepadanya serta ucapkanlah salam sejahtera 

dengan penghormatan yang sepenuhnya. 

 تَيَّْلصَ امَكَ ،دٍَّمحَـمُ Dَدِيِّسَ لِأٰ ىٰلَعَوَ دٍَّمحَـمُ Dَدِيِّسَ ىٰلَعَ لِّصَ َّمهُلّٰلاَ
 دٍَّمحَـمُ Dَدِيِّسَ ىٰلَعَ كْرَِ�وَ ،مَيْهِارَـْبإِ Dَدِيِّسَ لِأٰ ىٰلَعَوَ مَيْهِارَـْبإِ Dَدِيِّسَ ىٰلَعَ
 لِأٰ ىٰلَعَوَ مَيْهِارَـْبإِ Dَدِيِّسَ ىٰلَعَ تَكْرََ� امَكَ ،دٍَّمحَـمُ Dَدِيِّسَ لِأٰ ىٰلَعَوَ
 .دٌيْجِـمَ دٌيْحمَِ كََّنإِ ،ينَْمِلَاعَلْا فيِْ ،مَيْهِارَـْبإِ Dَدِيِّسَ
 رَمَعُوَ رٍكْبَ بيِْأَ انَتِادَاسَ ،ينَْيِّدِهْمَلْا نَيْدِشِاَّرلا ءِافَلَخُـلْا نِعَ َّمهَُّللا ضَرْاوَ
 .نِيْدِّلا مِوْـَي لىَإِ نٍاسَحْإِـبِ مْهُـلَ ينَْعِبِاَّتلاوَ ةِبَاحََّصلا نِعَوَ ،يٍّلِعَوَ نَامَثْعُوَ
 مْهُْـنمِ ءِآيَحْلأَاْ تِانَمِؤْمُلْاوَ ينَْنِمِؤْمُلْاوَ تِامَلِسْمُلْاوَ ينَْمِلِسْمُلْلِ رْفِغْا َّمهُلّٰلاَ
 .تِاجَاحَـلْا يَضِاقَ َ_وَ تِاوَعََّدلا بُيْجِـمُ بٌيْرِقَ عٌيْسمَِ كََّنإِ .تِاوَمْلأَْاوَ

 

Ya Allah, Ya Rahman, Ya Rahim, bantulah saudara-saudara kami 

di mana sahaja mereka berada, khususnya di bumi Palestin. 

Kurniakanlah mereka perlindungan, keamanan, dan kemenangan. 

Angkatlah segala penderitaan, kesedihan, peperangan dan 

permusuhan daripada mereka dengan rahmat-Mu, wahai Tuhan 

Yang Maha Pengasih. 
 

Ya Allah, Ya Ghaffaar, ampunilah segala dosa-dosa kami, ibu bapa 

kami, keluarga dan guru-guru kami. Limpahkanlah kepada kami 

kesejahteraan dan kebahagiaan di dunia dan di akhirat. 
 

Ya Allah, Kurniakanlah kecemerlangan pendidikan kepada anak-

anak kami dalam apa sahaja bidang yang mereka ceburi. 

Tambahkanlah ilmu dan kemahiran yang bermanfaat kepada 

mereka, suburkanlah jiwa mereka dengan akhlak yang mulia dan 

terpuji. Jadikanlah anak-anak kami pemimpin dalam kalangan orang 

yang bertakwa.  
 

Ya Allah, Ya Hadi, Ya Ḥakim, berikanlah taufiq dan hidayat-Mu 

kepada kami semua dan juga kepada pemimpin-pemimpin Negara 

kami, khasnya kepada Seri Paduka Baginda Yang di-Pertuan Agong 

Malaysia, dan juga pemimpin-pemimpin negeri kami, khususnya 

Tuan Yang Terutama Yang di-Pertua Negeri Sarawak. 
 

Ya Allah, Ya Ḥafiẓ, Jadikanlah kami umat yang berintegriti, bersatu-

padu, dan umat yang terbilang dalam semua bidang yang kami 

ceburi demi mendukung negara yang maju dan makmur serta 

mendapat perlindungan-Mu, ya Allah. Kekalkanlah perpaduan kami 

atas pegangan Ahli Sunnah Wal Jamaah. Limpahkanlah nikmat 

keselamatan, kesihatan, dan ketenangan, serta lindungilah kami 

daripada segala musibah, wabak dan bala yang tidak diingini. 

 ةًنَسَحَ ايَـْنُّدلا فيِ انَتِأٰ آنََّـبرَ .نَاصَمَرَ انَغْلِّـَبوَ نَابَعْشَوَ بٍجَرَ فيِ انَلَ كْرَِ+ َّمهُلّٰلا
 .ينَْمِلَاعَلْا َّبرَ Wَ ينْمِأٰ ،ينْمِأٰ .رِاَّنلا بَاذَعَ انَقِوَ ةًنَسَحَ ةِرَخِلآاْ فيِوَ
 نِعَ ىٰهَْـنـَيوَ بىَٰرْقُلْا يذِ ءِآتَيإِوَ .نِاسَحْلإِاْوَ لِدْعَلِْ� رُمَُْ§ اللهَ َّنإِ .اللهِ دَابَعِ
 مَيْظِعَلْا اللهَ اورُكُذْافَ .نَوْرَُّكذَتَ مْكَُّلعَلَ مْكُظُعِيَ .يِغْـَبلْاوَ رِكَنْمُلْاوَ ءِآشَحْفَلْا
 رُكْذِلَوَ .مْكُطِعْـُي هِلِضْفَ نْمِ هُوْـلُأَسْاوَ .مْكُدْزِيَ هِمِعَنِ ىٰلَعَ هُوْرُكُشْاوَ .مْكُرْكُذْيَ

 .ةِلاََّصلا اومُيْقِأَ .نَوعُـَنصْتَ امَ مُلَعْـَي اللهُوَ .برَُكْأَ اللهِ


